
সহ্য করিতে হয়। যোগস্থাপনের পর ইহার নিরক্তি হইয়াছে। এক জাতি অপর জাতির উপর যুদ্ধ অপেক্ষ অধিকতর কোন অনিষ্টই আচরণ করিতে পারে না । ক্ষুদ্র ২ রাজ্যগুলি যতই একত্রিত হইতে থাকে যুদ্ধের আশঙ্কা ততই কমিয়া যায়। ছুইটী বৃহৎ রাজ্যের মধ্যে তুমুল সমর হইতে পারে বটে, কিন্তু সেস্থলে উভয় রাজ্যেরই অধিকাংশ লোককে যুদ্ধের ভয়ঙ্কর ক্লেশ সহ্য করিতে হয় না — এমন কি যুদ্ধ হইতেছে কি না তদ্বিষয়ে অনেকেই সম্পূর্ণ অনভিজ্ঞ থাকিতে পারেন। ংরাজগণকর্তৃক ভারতবর্ষে একাধিপত্য স্থাপিত হওয়ার পর বাঙ্গালিদের ন্যায় অধিকাংশ ভারতবাসীরাই যুদ্ধ কি তাছা ভুলিয়া গিয়াছে। যখন ইংলণ্ড এবং রুসিয়ার মধ্যে যুদ্ধ উপস্থিত হয়, তখন বাঙ্গালিদের দশমাংশের একাংশ লোকও জানিত না যে একটা মহাযুদ্ধের সমাবর্তন হুইয়াছে।
ক্ষুদ্র ২ গ্রীকরাজ্যগুলি কখনই একত্রিত হইয় এক-সাম্রাজ্য-ভুক্ত হয় নাই, সুতরাং গ্রীকেরা যেমন অন্যান্য জাতিদের সঙ্গে, সেইরূপ স্বদেশে পরস্পরের সস্থিত, যুদ্ধ করিত। কিন্তু বিশাল রোমারসাম্রাজ্যে ৪০০ বৎসর পর্য্যন্ত শান্তি বিরাজিত ছিল ।
মধ্য-যুগে – এমন কি সেদিন পর্য্যন্তও — জাৰ্ম্মণি এবং ইতালি অনেকগুলি ক্ষুদ্র ২ রাজ্যে বিভক্ত ছিল। এই কারণবশতঃই এই দুই দেশে যুদ্ধের বিরাম ছিল না। কুকীদের ন্যায় যখন কোন জাতির সন্নিহিত গ্রামসকল শাসনসম্বন্ধে একত্র সম্বদ্ধ নছে, তখন তাহাদের মধ্যে যে সৰ্ব্বদা যুদ্ধ ঘটিবে তাছার আর আশ্চৰ্য্য কি ? .
একবি^\শ অধ্যায় ।
ইংলণ্ডের মছ অম্ভদ্ৰোছ ।
পুরাকালে অন্যান্য আৰ্য্যজাতিদেরন্যায় টিউটনজাতিদিগেরও এক জন রাজা, এক সন্ত্রান্তদিগের সভা, আর এক সাধারণপ্রজাদিগের মহাসভা ছিল। যুদ্ধের সময় রাজা সেনানায়ক হইতেন। ভূমির কিয়দংশ আপনার নিমিত রাথিয় তিনি অবশিষ্ট, সমুদায় সন্ত্রাভজনদিগের মধ্যে বিভাগ করিয়া দিতেন, আর ইহার পরিবর্তে যুদ্ধের সময় এই সভ্রান্তগণকে রাজার অনুসরণ করিতে হইত। সামন্তের স্বীয় ২ ফুসম্পত্তির কিয়দংশ আপনাদের নিমিত রাখির অবশিষ্ট ভূমি উহাদের অধীনস্থ যোদ্ধবর্গের মধ্যে বণ্টন করিয়া দিতেন। যোদ্ধাদিগকে স্বীয় ২ প্রভুর

		 এই পাতা শেষ সম্পাদিত হয়েছে ১৭:২৮টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

